
Inersimasut meeqqallu kinguaassiutimikkut atornerlunneqarsimasut qassit
katsorsarnegarsimanerat kiisalu 2013-imut aningaasanut inatsisissamut amerla-
nerusunik aningaasaliisoqassanersoq § 37 naapertorlugu apeqquteqaat pillugu

Asasara Inatsisartuni ilaasortaq Alega Hammond.
Apeqqutinut nassiussannut qujavunga.

Kinguaassiutitigut atornerlunnegarsimasunut sullissivik Saaffik ulloq 12. august 2012
ammarneqarpoq, taassumalu ilaatigut siunertaraa meeqqanik inuusuttunillu kinguaassi-
utimikkut atornerlunneqgarsimasunik katsorsaaneq. Taassuma saniatigut Saaffik kom-
munini sulianut tunngatillugu siunnersuinermik, pikkorissartitsinernik kiisalu katsorsaan-
ermut atatillugu angalaqatigiittartunik tikeraarneqgartarnikkut ikorfartuisarpoq.

2011-mi suliassat ilaat aallartisarneqgarput, taakkununnga ilanngullugu meeqqanik inuu-
suttunillu oqgalogateqarnerit ingerlannegarput, angajoggaanik ikorfartuilluni oqalo-
gateqartogarpoq; kommunini sullissisunit arlalinnit saaffiginnissutit akinegarsimapput,
kiisalu sullitanik katsorsaasut angalaqatigiittartut atorlugit oqaloqategartoqgariuni.
Meeqqgat inuusuttullu katsorsarneqgartut 2012-imi amerliartorput. Sulineq siornarnit an-
nertusiartuaarsimavoq, tamannalu Saaffiup maanna atuutilersimaneranut ersiutaavoq.
llanngussaq takuuk

Saaffiup aallartiluarnera maannangaarlu meeqqgat taama amerlatigisut kinguaassi-
utimikkut  innarlerneqarsimasut  katsorsarneqarsinnaasimanerat Naalakkersuisunit
naammagisimaarnegartorujussuuvoq.

Kinguaassiutimikkut atornerlunnegarsimasut peqatigiiffiat Tasiorta ukiuni kingullerni
Nunap Karsianit taperneqarluni kinguaassiutimikkut atornerlunnegarsimasunut ikiuinis-
saminik neqgeroorutegartarpoq. Tasiorta aaqqgissuussaanikkut annertusaalluni negeroor-
utinillu inersimasunut kinguaassiutimikkut atornerlunneqarsimasunut kingusissukkut kin-
gunipilutsitsisunut tapersersuiniarluni neqeroorutinik nutaanik ineriartortitsinermik ilalim-
mik annertusaanermik maanna suliagarpoq. Naalakkersuisut Tasiortap 2011-mi uki-
umoortumik nalunaarutaa tigoggammerpaat, taanna inersimasut ganoq amerlatigisut ar-
laatigut Tasiortamit ikiornegarsimanerannik imaqarpoq. Kisitsisit takutippaat 2011-mi Ta-
siortap oqarasuaataanut katillugit 51-eriarluni ogaloqatiginnittogarsimasoq, arlallit arla-
leriarlutik sianertarsimallutik aamma arnanik egimattanik ingerlatsisoqartoq 8-nik inut-
talimmik kiisalu oqalogatiginninnerit ataasiakkaat ingerlanneqgartarlutik.

UKA 2011-mi akuersissutigineqarpoq, kinguaassiutimikkut innarlerneqarsimasunut ili-
uusissatut pilersaarummik suliagarnissaq. Decemberimi 2011-mi Naalakkersuisut inersi-

masunut kinguaassiutimikkut innarlernegarsimasunut/atornerlunnegarsimasunut
negeroorutit pillugit imalimmik isumasioqatigiissitsipput. Isumasiogatigiissitsineq siunis-
sami sullisseriaasissamik eqqartuiffitut aammalu inersimasut kinguaassiutimikkut in-
narlerneqarsimasut/atornerlunneqarsimasunut iliuusegarnissamut ajornartorsiutinik pit-
sanngorsagassanillu pisariagartitsinermik qulaajaaffiusoq ingerlanneqarpoq.
Isumasiogatigiinnermi ilaatigut eqgartorneqarpoq, ganoq isilluni siunissami katsorsaan-
ermi negeroorutit aammalu sulisunik ilinniarsimasunik, inunnik kinguaassiutimikkut at-
ornerlunnegarsimasunik  suliagarnermik ikiorsiinermillu  aallutagarsinnaasunik an-
nertusaanissaq. Taassuma saniatigut isumasioqatigiinneq suliassaqarfiup pinegartup
iluani ilisimasanik pigeriikkanik siunissamullu politikkikkut takorluukkanik sagqummi-
ussinermut atorneqarpoq.

Naalakkersuisut maannakkut inersimasunut kinguaassiutimikkut atornerlunneqarsi-
masunut negerooruteqarnissamut iliuusissatut pilersaarut suliaralugu ineriartortippaat,
taassumalu 2012-ip naannginnerani piareernissaa naatsorsuutigineqarpoq. Tassunga
atatillugu Naalakkersuisut piffissami matumani suliassaqarfimmi pinegartumi siusinner-
usukkut misissuinernik sorlernik ingerlatagareersimaneq qulaajarpaat. llisimasat tas-
sunga tunngasut aallaavigalugit Naalakkersuisut neqgeroorutit gqanoq isillutik sunni-
uteqarnerulersinneqgarsinnaanersut pitsanngorsarneqarsinnaanersullu pitsaanerusumik
ilisimalissavaat.

Naalakkersuisut ilisimavaat, inersimasunut kinguaassiutimikkut meeraanerminni atorner-
lugaasimasunut inersimasunngornerminni kingunipilutsitsisunut negeroorutinut atatillugu

aningaasanut inatsimmi amerlanerusunik aningaasaliinissamik pisariaqartitsisoga-lersin-
naasoq.

Inussiarnersumik inuulluagqusillunga

Mimi Karlsen

Statistik august 2011 - april 2012 Saaffik

Aug. |Sep. Okt. Nov. Dec. Jan. | Feb. | Mar. | Apr. | alt
Ugemgder 4 6 3 3 2 29
Formgder 1 0 2 4 0 12
Rejsehold 1 0 0 0 0 1
Rejsehold samtaler med klienter 15 0 0 0 0 18
Informationsmgder 5 1 4 0 0 10
Behandlingsmgder 1 0 0 0 0 8
Database mgder 1 1 0 0 1 5
Database indberetninger 0 0 0 0 0
Samarbejdsmgder 2 4 2 1 11
Interview 1 0 0 0 0 9
Henvendelse fra sagsbehandler 9 0 3 4 2 18
Henvendelser udefra 0 0 0 1 1
Henvendelse fra sundhedsvaesenet 2 0 0 0 1 3
Henvisninger 7 0 3 4 2 22
Stgtte samtale med foreeldre udefra 0 0 0 7 7
Stgtte samtale med foraeldre 2 7 5 10 9 40
Enkelt samtale med bgrn 2 10 10 10 9 45
Videoafhgringer 1 0 5 5 0 15
Konferencer 0 0 0 0 1
Deltagelse af forberedelse konferencer 4 0 0 0 1 8
besgg udefra 3 0 0 2 2 13
Tjenesterejser , grgnland 1 0 0 0 0 1
Tjenesterejser , DK og udland 0 0 0 0 3
Aflyste mgder med klienter/sagbehandlere 3 6 5 4 13 37
Supervision 0 3 1 1 5
Personale kursus 0 0 3 0 3
Personale mgder 0 0 2 3 5
Captia 0 0 0 3 3
Diverse mgder 0 0 0 1 1






